
L-Erbgħa, 25 ta’ Novembru, 2009

Il-Kumitat iltaqa' fil-Palazz, il-Belt Valletta, fl-10:11 a.m.

MINUTI 

Il-Minuti tal-Laqgħa Nru. 13 li saret nhar il-Erbgħa, 28 ta’ Ottubru 2009, ġew konfermati.  

THE CHAIRMAN (Onor. Charles Mangion):  Ngħaddu mal-ewwel għall-korrispondenza.

L-ISKRIVANA TAL-KUMITAT:  

“Hon. Dr. Mangion,

NAO Investigation on Alleged Irregularities regarding the Sant’Antnin Waste Plant in Marsascala – Tender issued by WasteServ Malta Ltd. 

Reference is made to a letter dated 5th October 2009 received from Onor. O. Bonnici on the subject in caption.  I would like to forward my comments on issues raised in this letter.

· NAO’s conclusion regarding WasteServ’s failure to pay the amount of VAT to the local fiscal authority on the contract awarded to SLR Consulting Ltd equivalent to €36,197.28, was based on correspondence received from WasteServ Malta Ltd’s senior management official who confirmed to NAO that “WasteServ Malta Ltd was and is still registered under Article 11 of the VAT Act of 1998 as from 1st December 2002.”  Under current VAT Law, this implies that WasteServ was obliged to declare and pay VAT locally on foreign consultancy services acquired.  Copy of correspondence cited is attached.

On 15th October 2009, I received an investigative report commissioned by the Director General of the VAT Department aimed at establishing whether or not there was any breach of VAT legislation.  The report stated that when WasteServ had been registered in 2002, the Article referring to taxable persons under the Refund Scheme and which is today Article 10, was at that time Article 11.  Such re-numbering had taken place in 2004 following amendments to VAT Law as a result of Malta’s accession to the EU.  

The report concluded that “WasteServ Malta Ltd did not fail to pay VAT as the activity consisted of a consultancy service which in terms of the Third Schedule of the VAT Act can be neutralised through the reverse charge mechanism since both supplier and the customer are both VAT registered persons in the Community but not in the same country”.  This conclusion was reached on the basis that “VAT had to be accounted for by WSM in the VAT return, as WSM was registered under Article 10 of the VAT Act with the right of deduction of Input VAT”.

In reply to the VAT Department’s report, NAO pointed out to the Commissioner that the VAT report failed to mention the fact that the tendered amount submitted by SLR Consulting Ltd was Lm86,620 (inclusive of all taxes), contrary to the Letter of Acceptance with the amount of “Lm86,620 exclusive of VAT”.  On this basis, NAO still contends that the VAT charge should have been taken into account when awarding the tender to SLR Consulting Ltd and subsequently deducted from the payment due to SLR.  In the Director General VAT’s reply to our comments, he replied that “The issue of whether or not, on its invoice, SLR had charged the right amount according to the contract, is a matter which does not fall within the competence of the VAT Department”.

· Regarding the ‘Land Contamination’ report, NAO’s submission to the Public Accounts Committee clearly states that SLR Consulting Ltd did not present this report, the quoted price of which was €1,863.50.  NAO concluded that SLR Consulting Ltd was paid in full for this report.

· As outlined by Onor. O. Bonnici, SLR Consulting Ltd did not provide a quote in its tender document for the report on ‘Litter, Pests and Vermin’ which was produced by the company.  However, on the contrary of what is being said by Onor. O. Bonnici, no amount was paid to SLR Consulting Ltd for this report.  The amount of €4,076.40 quoted in Onor. O. Bonnici’s letter was paid to SLR Consulting Ltd as part of the Variation Order for amendments to the ‘Highways’ report.

I confirm that NAO’s investigation did not include matters that are subject to contestation in the MEPA Appeals Board and the First Hall of the Civil Court.  In fact, NAO has already expressed the concern to assess the propriety of certain reports from a technical aspect. This Office addressed the investigation from a purely financial and compliance aspect. Consequently, the issue of the ‘odour panel’ was not within NAO’s scope of this investigation.  The issue of ‘Air Quality’ was addressed in Chapter 13 of the Environmental Impact Statement.

Yours sincerely,

Anthony. C. Mifsud”

THE CHAIRMAN:  Din il-korrispondenza ġiet mgħoddija lill-Membri kif ukoll lill-Onor. Owen Bonnici.  Issa nistennew il-kummenti min-naħa tiegħu mbagħad il-Kumitat jiddeċiedi l-proċedura.  

Il-Ministru Pullicino.  

ONOR. GEORGE PULLICINO (Ministru għar-Riżorsi u Affarijiet Rurali): Mr Chairman, nifhem li din l-ittra se tgħaddi lill-media?  

THE CHAIRMAN:  Dan huwa kumitat pubbliku u kemm il-korrispondenza kif ukoll dak li kollu jingħad hawnhekk huwa pubbliku.  

ONOR. GEORGE PULLICINO:  Imma ġaladarba dwar ir-rapport tal-awditur fuq dan il-każ diġà kien hemm kummenti fil-media, u safejn naf jien ir-rapport ingħata lill-media, nitlob li din l-ittra tiġi komunikata lill-media.  

THE CHAIRMAN:  M’għandix oġġezzjoni.  Il-proċedura li juża dan il-Kumitat hija – peress li l-Ministru Pullicino mhuwiex membru regolari ta’ dan il-Kumitat forsi ma jkunx intiż ma’ din il-proċedura – li kull ittra li nirċievi jiena bħala Chairman, tintbagħat lill-Membri tal-Kumitat, lil kull min hu konċernat, u jekk niġu mitluba  ngħadduha wkoll lill-media.  Dan huwa kumitat pubbliku u allura dak kollu li jingħad hawn ġew huwa pubbliku mill-aspetti kollha tiegħu.  

ONOR. GEORGE PULLICINO:  Ir-rapport oriġinali tan-National Audit Office (NAO) ingħata lill-media?  

THE CHAIRMAN:  Ir-rapport ikun diġà ġie mqiegħed fuq il-Mejda tal-Kamra – fil-fatt ir-rapporti li jiddiskuti dan il-Kumitat kollha jkunu mqiegħda fuq il-Mejda tal-Kamra – u  allura kulħadd ikollu aċċess għalih.  

Hemm aktar korrispondenza?

L-ISKRIVANA TAL-KUMITAT:  Iva, fil-fatt il-Kumitat irċieva rapport mingħand il-Land Department, liema rapport kien mitlub mill-Kumitat stess, dwar monitoraġġ ta’ proġetti nazzjonali. 

THE CHAIRMAN:  Iva, fil-fatt xi żmien ilu konna tlabna rapport dwar moniteraġġ ta’ ċerti proġetti kapitali fuq proprjetà tal-gvern, fosthom il-proġett ta’ Chambrai u l-proġett tal-Port tal-Kottonera.  Dawn ir-rapporti qegħdin available mhux biss għall-Membri tal-Kumitat imma għal kull min huwa nteressat.  

L-ISKRIVANA TAL-KUMITAT:  Il-Kumitat irċieva wkoll kopja tar-Rapport Annwali dwar is-sena finanzjarja 2008 tal-Qorti Ewropea tal-Awdituri.

THE CHAIRMAN:  Il-korrispondenza hija moqrija kollha u nistgħu għalhekk ngħaddu għall-item li għandna fuq l-aġenda llum.

PERFORMANCE AUDIT: RENEWABLE ENERGY SOURCES AND ENERGY EFFICIENCY IN MALTA (KONT.)

THE CHAIRMAN:  Nistieden fuq il-Mejda magħna lill-Awditur Ġenerali flimkien ma’ xi uffiċjali mill-Uffiċċju tiegħu u anke l-uffiċjali min-naħa tal-Ministeru għar-Riżorsi u Affarijiet Rurali.

Is-Sur Anthony C Mifsud, is-Sur Brian Vella, is-Sur William Peplow, Dr. Christopher Ciantar,  l-Inġinier  Anthony Rizzo, l-Inġinier Godwin Sant u s-Sur Vincent Magri ħadu posthom madwar il-Mejda.

THE CHAIRMAN:   Ngħaddu mal-ewwel sabiex inkomplu bil-mistoqsijiet.  

L-Onor. Leo Brincat. 

ONOR. LEO BRINCAT:  Mr Chairman, se nipprova nkompli fuq fejn kont waqaft l-aħħar darba mingħajr ma nirrepeti ruħi.  Dan ir-rapport jitkellem ħafna dwar il-provvista tal-elettriku anke konvenzjonali – aktar ‘il quddiem nispjega għaliex se norbtu mar-renewables – fil-kontest tal-Marsa power station għax hija politika dikjarata tal-gvern li qed jiġi ppjanat li at some stage tiġi sostitwita bl-interconnector; mossa għaqlija.  Li xtaqt inkun naf min-naħa tal-NAO huwa meta għamlu dan ir-rapport.  Qed nistaqsi dan għax fir-rapport jingħad li dan ġie compiled f’Marzu 2009 imma jingħad ukoll li:  “However, where possible, the report has been updated to reflect developments up to the time of publication.”  Issa fl-2007, iċ-chairman tal-Enemalta, li huwa l-istess chairman li hemm illum, kien qal li l-interconnector ikun up and running by 2010, f’domanda parlamentari ingħatajt x’nifhem li l-interconnector se jkun up and running sas-sena 2012, u l-Prim Ministru, jekk ġie rapportat fedelment fil-media, nhar il-Ħadd li għadda qal li l-interconnector ikun up and running by 2013 jew 2014.  Qed nagħmel din id-domanda kemm fil-kontest tal-Marsa power station imma forsi iktar direttament marbut mal-istudju tagħkom għax huwa fatt stabbilit li jafu kulħadd, u anke l-Ministru Pullicino kkonfermah, li ma jistax ikollok il-wind farms up and running jekk ma jkollokx l-interconnection ma’ Sqallija.  Jiġifieri anke jekk immorru għall-aħjar ipotesi li l-proġett tas-Sikka l-Bajda jirriżulta li huwa vijabbli u t-tests li se jsiru fis-sentejn li ġejjin ikunu kollha pożittivi, jiġifieri qed nitkellmu 2011 jew bidu tas-sena 2012, nistgħu ipotetikament niġu f’sitwazzjoni li għandna l-proġett tas-Sikka l-Bajda ipotetikament vijabbli u lest biex joħroġ għall-bidding internazzjonali imma minħabba li ma jkunx hemm l-interconnector in place la jkun jista’ jopera l-wind farm innifsu bħala renewable source of energy u lanqas nistgħu ngħaddu għall-pass importanti li jkun hemm l-actual closure u decommissioning tal-Marsa power station.  Ma nafx jekk dan il-fatt tistgħux taġġornawna fuqu u forsi tidħlu ftit iktar fil-fond anke oltre din il-laqgħa tal-lum.  

IS-SUR ANTHONY C. MIFSUD (Awditur Ġenerali):  Naħseb li r-renewables mil-lat ta’ wind farms mhux neċessarjament ikun connected mal-interconnector.  

ONOR. LEO BRINCAT:  Lill-Ministru jien fhimtu mod ieħor.  

DR. CHRISTOPHER CIANTAR (Segretarju Permanenti fil-Ministeru tar-Riżorsi u Affarijiet Rurali):  Mr Chairman, qabel xejn xtaqt ngħid li l-Inġinier Riolo m’attendiex għal-laqgħa għax ma jiflaħx u talab li jiġi skużat.  Rigward il-kumment dwar l-interconnector u l-proġett tas-Sikka l-Bajda rrid ngħid li s-Sikka l-Bajda għandha potenzjal ta’ 90MW minħabba l-qies tagħha u allura kemm tippermetti li jkun hemm faċilitajiet stallati fuqha.  Għal dawk id-90MW għandek bżonn l-interconnector minħabba l-instabilità fil-grid, però għall-ewwel 45MW, il-grid nazzjonali, iżolata kif inhi mill-grid Ewropea, tiflaħhom.  Il-ħsieb huwa li l-ewwelnett nistudjaw il-potenzjal u l-qawwa tar-riħ li hemm fuq is-sikka – dak huwa importanti għalina u anke għal kwalunkwe investitur – u t-tieni nett iridu jsiru l-istudji ambjentali fuq is-sikka.  Tajjeb li ngħidu li s-sikka hija żona sensittiva minħabba li hija identifikata mir-regolatur ambjentali bħala a special area of conservation (SAC) u allura jridu jsiru studji dettaljati ambjentali.  Sadanittant ikun hemm id-diskussjoni u x-xogħol għaddej fuq l-interconnector, u l-eventwali sejħa għall-offerti sabiex tiġi stallata din il-faċilità tkun marbuta ma’ dan il-constraint tal-proġett.  Jekk ma jkunx hemm l-interconnector, il-proġett isir phased, u jekk ikun hemm l-interconnector ikun jista’ jsir il-proġett sħiħ.  Dan ifisser li Malta tkun tista’ tibda tilħaq l-obbligi li għandha dwar l-enerġija nadifa kemm jekk ikun hemm interconnector u kemm jekk ma jkunx hemm.  Naturlament il-faċilitajiet iż-żgħar li qegħdin fuq l-art, il-wind farms iż-żgħar jew il-proġett li ġie varat mill-ministeru dwar l-enerġija mix-xemx jew faċilitajiet għall-iskart li jiġġeneraw enerġija nadifa, ma jiddependux minn jekk l-interconnector jiġix stabbilit jew le.  

ONOR. LEO BRINCAT:  Mr Chairman, jien nifhem l-ispjegazzjoni ta’ Dr. Ciantar imma ma nimmaġinax li f’dan il-proġett se jinvesti l-gvern innifsu u jekk allura t-tir tal-gvern huwa li jinvolvi stakeholders barranin, ma nafx kemm stakeholder barrani jkun lest li jikkonsidra option one li jinvesti fi proġett li għadu inizjali u li se jkun phased in paragun ma’ li jkollu sehem fil-proġett sħiħ.  Imma dik forsi niġu għaliha fi stadju ulterjuri.  

DR. CHRISTOPHER CIANTAR:  Jekk forsi nista’ ngħaddi kumment fuq dan, aħna dejjem ngħidu li l-interconnector huwa importanti minħabba s-security of supply u forsi anke r-regolatur jista’ jgħaddi xi kummenti.  Naturlament, kif qed jgħid tajjeb l-Onor. Brincat, kwalunkwe investitur jkun irid ikun jaf x’inhi l-viżjoni tal-gvern għall-20 jew 30 sena li ġejjin għax ovvjament ikun irid jifdi l-investiment tiegħu.  U aħna għalhekk qegħdin ngħidu li l-impatt ambjentali għandu jsir fuq il-faċilità kollha mhux in phases bil-ħsieb li ġaladarba jkollok il-link mal-grid Ewropew minħabba s-security of supply allura s-Sikka l-Bajda tipprovdi iktar potenzjal għax illum għandek constraint tal-grid però ġaladarba tkun connected mal-grid Ewropew dik il-constraint tiġi ndirizzata.  

THE CHAIRMAN:  Jiġifieri l-link tas-Sikka l-Bajda tkun direttament imqabbda mal-power station mhux mal-cable? 

DR. CHRISTOPHER CIANTAR:  Tkun linked mal-grid nazzjonali li eventwlament ikun linked mal-grid Ewropew.  

ONOR. LEO BRINCAT:  Punt ieħor li xtaqt nistaqsi huwa marbut mas-solid waste strategy.  Se nqajjimha fil-kontest tal-enerġija rinovabbli biss, m’iniex se nidħol f’aspetti oħra li m’għandhomx x’jaqsmu ma’ alternative energy.  Jekk fhimt sew, meta l-Ministru Pullicino kien qed jagħlaq id-dibattitu tal-budget dwar l-estimi tal-ministeru tiegħu qal li din l-istrateġija issa ġiet formalment addottata min-naħa tal-Kabinet u jekk m’iniex sejjer żball kien aċċetta talba li konna għamilna iktar kmieni biex din l-istrateġija kif għamilna f’tal-climate change tiġi diskussa fil-Parlament fuq livell plenarju imma xtaqt nagħmel domanda lill-awditur ġenerali.  Id-dokument fih riferenza għall-waste to energy, inceneration eċċ. u hemm provvediment għal dan mhux biss fid-dokument imma anke fin-national energy plan jew l-abbozz li tħejja u li intom stess ilmentajtu li s’issa l-gvern għadu m’approvax formalment.  Fi tweġiba għal mistoqsija parlamentari l-Onor. Pullicino kien qalli li l-gvern se jgħaddi għall-implimentazzjoni tal-waste to energy plan abbażi tal-approvazzjoni tas-solid waste strategy imma bl-ebda mod ma ntrabat li din il-waste to energy strategy se tiġi mplimentata biss wara li jkun ġie addottat in-national energy plan.  Jien xtaqt li aktar milli jkollna r-reazzjoni politika min-naħa tagħna jew min-naħa tal-gvern nistaqsi lill-awditur jekk isibhiex aċċettabbli min-naħa tiegħu bħala NAO, li komponent importanti ta’ enerġija alternattiva - għax waste to energy hija enerġija alternattiva wkoll - ngħaddu għall-implimentazzjoni tiegħu meta pajjiżna jkun għad għandu national energy plan li jinkludi conventional energy li kif irrimarkaw huma stess s’issa l-gvern għadu m’addottax formalment.

IS-SUR WILLIAM PEPLOW (Audit Manger, National Audit Office):  Idealment, kif irrimarkajna fir-rapport, il-pjanijiet dwar ir-renewable energy u l-policies ikunu ffinalizzati u approvati.  Minkejja dan, fl-istudji tagħna sibna wkoll li kienu qed isiru inizjattivi biex waste energy tintuża għall-ġenerazzjoni tal-elettriku.  Mill-korrispondenza li kellna aħna għall-ħabta ta’ Mejju/Ġunju ta’ din is-sena kien hemm pjanijiet biex jibda jkun hemm improvement sostanzjali, u inizjattivi tal-gvern f’dan ir-rigward jiġu commissioned fl-2010 jew 2011.   Hawnhekk qed nirriferi għall-partijiet fejn jingħad li “The Sant’ Antnin mechanical biological treatment (MBT) plant is currently being developed and is expected to commence operations early in 2010.”; “WasteServ is also planning to install a steam turbine at the Marsa Thermal Treatment Facility.” u “Gas extraction and treatment from the Ta’ Zwejra Engineered Landfill and the Għallis Non-Hazardous Engineered Waste Landfill are to commence in 2010 and 2011 respectively”.” 

Kif irrimarkajna fir-rapport, pjanijiet dokumentati formalment b’ċerti milestones, għalkemm tlabnihom, ma kenux ġew ippreżentati lilna. Madankollu jidher li l-pjanijiet u ċerti dati u milestones ġew stabbiliti. 

ONOR. LEO BRINCAT:  Imma l-mistoqsija tiegħi hija sempliċement jekk huwiex aċċettabbli għall-NAO, iżjed u iżjed meta intom stess qed tgħidu li hemm ċerti milestones li għandhom mhumiex daqshekk ċari, li ngħaddu għall-implimentazzjoni ta’ waste to energy meta n-national energy plan  -  m’iniex qed ngħid għas-solid waste strategy imma għan-national energy plan innifsu - għadu ma ġiex formalment adottat.
IS-SUR WILLIAM PEPLOW:  Kif irrimarkajna fir-rapport din mhijiex sitwazzjoni ideali. 

ONOR. LEO BRINCAT:   Ok.

THE CHAIRMAN:   Il-Ministru Pullicino.

ONOR. GEORGE PULLICINO:   L-ewwelnett xtaqt nitlob lill-uffiċjal tal-NAO jgħidilna għalfejn “mhijiex sitwazzjoni ideali”.    It-tieni  nett wieħed irid jifhem li dak li qed jagħmel il-pajjiż mhuwiex a grand plan, jiġifieri qed nistennew xi pjan wieħed biex nitilqu b’kollox, imma nispera li kemm dan il-kumitat kif ukoll il-pubbliku in ġenerali jifhem li jista’ jkollok pjanijiet li għaddejjin fi proċess parallel u li għandek targets li jridu jintlaħqu separatament imma b’mod parallel.  Ħalli nispjega ruħi.  

Li sal-2020 10% tat-total energy consumed trid ikun enerġija nadifa, huwa fatt u huwa target li aħna marbutin miegħu.  Parallel għal dak għandek ukoll strateġija għal dak li għandu x’jaqsam ma’ waste management li jekk irridu nnaqqsu l-volum ta’ skart li aħna qegħdin nitfgħu fl-engineered landfill, irridu naslu biex innaqqsuh. U kif tista’ tnaqqsu?   Tista’ tnaqqsu bi tliet modi.  L-ewwel li l-ammont ta’ skart ġenerat min-nies jiġi separat, it-tieni tnaqqas il-volum anke tas-solid waste tal-bio parts billi tieħu l-enerġija permezz tal-biodigestors, u l-tielet li tieħu l-enerġija mir-refuse derived fuel.  Dan ikun jammonta għal madwar 20% tal-enerġija li niġġeneraw fil-pajjiż.   

Issa dan tagħmlu separatament minn dak li jgħid l-energy plan.  Jiġifieri anke kieku dan il-pajjiż qatt ma ndenja ruħu jibda t-triq biex ikollu energy plan, huwa marbut li jħares lejn x’qed jiġri fis-settur tal-immaniġġar tal-iskart u hemm strateġija għalih.  Mela allura hemm strateġiji paralleli ma’ xulxin u m’hemmx bżonn li wieħed jistenna pjan jitlesta biex ikollu xi grand plan tal-ekonomiji ċentralizzati; affarijiet li jfakkruna fl-imgħoddi.  U għalhekk xtaqt li l-uffiċjal tal-NAO jispjegalna għalfejn din “mhijiex sitwazzjoni ideali”.

IS-SUR WILLIAM PEPLOW:  Il-kumment tiegħi kien fis-sens li meta jkollok policies li jkunu approvati, it-top-down guidance tkun ħafna aktar effettiva u dawn il-pjani paralleli jkollhom dik ix-xi ħaġa li tkun tista’ torbothom.   Jien nifhem li jista’ jkollok pjani paralleli għaddejjin u fil-fatt irrimarkajt dwarhom anke waqt din il-laqgħa stess. 

THE CHAIRMAN:   Forsi nista’ nikkjarifika ftit il-mistoqsija.  Il-pjani li jkunu paralleli, jekk għandhom għan komuni, at a point se jkunu integrati, inkella jkunu fuq żewġ binarji li jwasslu to infinity, jiġifieri ma jaslu qatt.   Jiġifieri x’imkien irid jintlaħaq l-iskop li jgħinu għas-supply tal-enerġija apparti l-element tal-iskart. Forsi dan huwa l-punt li wieħed irid iwassal.

Mistoqsija oħra li rrid nagħmel hija dwar l-enfasi li ġustament saret fuq l-iskart li jiġi separat.  Fir-realtà li qed jiġri huwa li jkollok efforts f’lokalitajiet anke ma’ kunsilli lokali li jippruvaw jisseparaw l-iskart, anke fid-djar, mbagħad qegħdin jispiċċaw biex min jiġbor l-iskart jitfa’ kollox ġo trakk wieħed u n-nies qed iħossuhom frustrati.  X’qed isir minn dan l-aspett?  L-idea hija tajba ħafna, hemm ukoll l-effort li teduka lin-nies u allura min ikun qed jagħmel dak l-effort qed jispiċċa jkun frustrat.
ONOR. GEORGE PULLICINO:  Jekk tippermettili se nuża frażi politika li żgur ma kkrejajtx jien - paralleliżmu ta’ konverġenza.  Jiġifieri inti għandek strateġiji li qegħdin jaslu u jridu jwasslu għat-targets kollha li għandu dan il-pajjiż.  Nerġa’ ngħid li ma tistax tibqa’ tistenna l-grand plan.  L-istrateġija tal-enerġija għaddejja mill-istrategic environmental assessment (SEA).   Allaħares dan il-pajjiż kellu jistenna 18-il xahar - għax daqshekk idum il-proċess tal-SEA - ….  Jien nixtieq li għandi dik il-kumdità il-comfort li nista’ noqgħod bilqiegħda u nistenna 18-il xahar sakemm il-pjan tal-enerġija jgħaddi mill-proċess tal-SEA u sadanittant ma nagħmel xejn, imma dan il-pajjiż ma jaffordjax lanqas imur lura b’xitt xhur, let alone sena u nofs.  U allura bir-rispett kollu lejn kulħadd, aħjar nibdew nifhmu x’inhuma d-deadlines li għandna u naraw kif naħdmu b’lura milli nibqgħu nippretendu li jkollna l-grand energy plan ta’ dan il-pajjiż maqbul imbagħad jgħaddu sena u nofs sakemm isir l-SEA u nkunu nistgħu naqbdu l-pjan.   Sa sena u nofs oħra it will be too late.  L-ewwel strateġija tal-waste management kienet diġà qed tindika, jiġifieri m’hemm l-ebda skoperti kbar fit-tieni strateġija tal-immaniġġar tal-iskart imma hija kontinwazzjoni tagħha. Il-kontenut kollu tat-tieni strateġija huwa kontinwazzjoni tal-ewwel strateġija; m’hemm l-ebda ħaġa daqstant ġdida ħlief li jekk wieħed jitkellem fuq il-waste to energy, din l-istrateġija tgħidlek b’mod ċar li wara li saru l-istudji min-nies tekniċi, għal liema teknoloġija l-aħjar tmur għal waste to energy, ġiet indikata l-inċinerazzjoni bħala l-iktar teknoloġija li hija proven u li bl-iżviluppi li kien hemm hija safe.   Mill-bqija m’hemmx xi affarijiet ta’ barra minn hawn li jitilqu mill-ewwel strateġija għall-immaniġġar tal-iskart. 

Għal dak li għandu x’jaqsam mal-kunsilli lokali u s-separazzjoni tal-iskart naħseb li wieħed irid jifhem anke xi żviluppi kien hemm.   Xi kultant ikun hawn min – u din qed ngħidha mhux għall-Onor. Mangion biss, imma anke għal ċerti deputati wħud minnhom fuq in-naħa tal-gvern – ma jkunx aware tal-iżviluppi li jkunu għaddejjin u l-affarijiet li jkunu saru.   Illum ir-responsabbiltà tal-kollezzjoni tal-iskart separat hija f’idejn il-kunsilli lokali mhux aktar f’idejn il-gvern ċentrali u l-kunsill lokali għandu r-responsabbiltà jara li dik is-separazzjoni tal-iskart, inkluż il-kollezzjoni tal-borża l-ġriża, isir kif suppost.  Fil-fatt meta l-Wasteserv jidħlulha complaints mingħand in-nies, imorru direttament għand il-kunsilli lokali.  Irrid ngħid li llum, wara l-1 ta’ Ottubru, ħafna mill-kunsilli lokali għandhom interess dirett fis-separazzjoni tal-iskart, fis-sens li kunsill lokali, aktar ma jnaqqas l-ammont ta’ skart imħallat li jibgħat lill-engineered landfill, aktar se jkollu profitt.  Ħalli nagħti spjega aktar sempliċi.  Jekk, per eżempju, il-kunsill lokali ta’ Birkirkara jirnexxilu jdaħħal tunnellata inqas ta’ materjal imħallat, dik it-tunnellata ta’ materjal inqas se tkun tfisser li se jħallas inqas għaliha għax ir-rata tal-iskart imħallat hija biss ta’ 50 cents, filwaqt li r-rata ta’ dak imħallat hija ta’ €20 u barra minn hekk se jitħallas ukoll minn waħda mill-iskemi għall-materjal separat li hu se jkun ta.  Jiġifieri bażikament se jitħallas darbtejn għall-volum ta’ skart separat li hu se jkun iġġenera. Mela allura issa l-kunsill lokali żgur għandu interess li t-taħlit ma jsirx u allura żgur għandu aktar raġuni għalfejn idur fuq il-kuntratturi tiegħu li jkun qabbad hu stess biex jara li dak it-taħlit ma jsirx.  

Mir-rapporti li daħlu sa April/Mejju l-ammont ta’ każijiet irraportati ta’ taħlit ta’ skart kienu persentaġġ minimu li ma jagħtiniex inkwiet, anke għax kif għedt, illum il-kunsilli lokali għandhom iktar interess jinżlu fuq il-kuntrattur tagħhom biex jaraw li ma jħallatx. 

THE CHAIRMAN:  Fil-fatt jien naħseb li ma jkunx hemm rapporti għax in-nies qatgħu qalbhom.  Jien nerġa’ nħeġġeġ sabiex isir audit dwar dan.  Is-separazzjoni tal-iskart hija ħaġa tajba u għandna nħeġġuha ma’ kullimkien, però naħseb li wieħed irid jirrevediha wara li jara l-affarijiet li qed isiru.  

Dr. Ciantar.

DR. CHRISTOPHER CIANTAR:  Mr Chairman, jekk tippermettili forsi nista’ ngħajjat liċ-chief executive officer (CEO) tal-WasteServ, is-Sur Magri, ħalli jipprovdilna ftit statistika tal-materjal li qed jinġabar mill-kunsilli lokali.  Bħalma għedt tajjeb inti, Mr Chairman, għad hemm biżgħa għax fil-passat meta bdew jiġu ntrodotti dawn il-faċilitajiet kien hemm, biex ngħidu hekk, rapporti li l-materjal għadu qed jitħallat, però rajna żieda sostanzjali, anke bil-ġbir tal-borża l-griża, fl-iskart separat. Forsi s-Sur Magri jista’ jipprovdina b’daqsxejn aktar background.     

IS-SUR VINCENT MAGRI (CEO, WasteServ):  Nibda biex ngħid li aħna ilna snin nippruvaw inbidlu l-kultura u l-kultura ma tbiddilhiex mal-mara tad-dar jew ir-raġel li qed irabbi l-familja imma tbiddilha max-xuffier tat-trakk u ma’ min jopera.  Aħna ninvestigaw ir-rapporti kollha li jidħlulna u ġieli kellna rapporti min-nies li huma nvoluti fis-sistema bħal, per eżempju, il-MEPA.  Lit-trakkijiet obbligajnihom bid-data track biex b’hekk inkunu nafu kollha fejn marru, jekk m’għamlux il-vjaġġ proprja, u kull vjaġġ jitħallas skont kemm idaħħal materjal, jiġifieri ma jistax iħallat u jġib il-materjal għandna.  Jista’ jkun li l-perception li qed jitħallat kollox ingħatat minħabba li jeżistu trakkijiet li jkollhom żewġ containers.  Nista’ ngħid li s-sena l-oħra nġabru 8,000 tunnellata ta’ skart separat, u din is-sena, jekk Alla jrid, se jkunu nġabru madwar 13,000 tunnellata, u bl-aħħar inċentivi li għamilna tal-ħlas għar-rimi tal-iskart fil-landfil qed nistennew li l-ammont ikompli jikber.  Jien m’iniex niċħad li jkun hemm rapporti, però nista’ ngħid li aħna nvestigajna kemm-il darba rapporti u anke niġru warajhom bil-karozza u nitilgħulhom fuq it-trakk biex naraw x’fih imma qatt ma rriżultalna xejn.  

THE CHAIRMAN:  L-Onor. Sant.

ONOR. ALFRED SANT:  Mr Chairman, jekk tippermettili nixtieq nagħmel ftit mistoqsijiet ta’ kjarifika teknika lill-awditur, l-ewwelnett f’dak li għandu x’jaqsam mal-istudji li hemm fil-lista li huwa bagħat lilek.  Dawn huma studji li l-uffiċjali tal-NAO ikkonsultaw fix-xogħol tagħhom u li huma l-bażi li minnha nħaddmu l-proposti, strateġiji u d-draft plans min-naħa tal-gvern.  Li m’għandniex huwa kemm qamu dawn id-dokumenti.  Intom min-naħa tagħkom dħaltu fl-aspett finanzjarju kif inhu mistenni minnkom?  

IS-SUR ANTHONY C. MIFSUD:  Le, ma dħalniex għaliex l-assignment kien fuq performance audit renewable energy.  

ONOR. ALFRED SANT:  Imma performance audit għandha l-aspett finanzjarju tagħha ukoll, jiġifieri kemm kienu l-flus li ntnefqu biex nimxu ‘l quddiem fuq dawn il-policies.  Waħda mill-problemi li għandi fuq dan ir-rapport hija li m’hawn l-ebda costing ta’ x’sar s’issa.  Hawnhekk qegħdin tirrapportaw performance audit fuq numru ta’ policies li qed jinħadmu, imma biex jinħadmu u biex jitwettqu dawk il-policies naħseb li ntnefqu flus pubbliċi u allura huwa parti mir-remit tagħkom li tħarsu lejhom.  Għandna xi analisi ta’ kemm intnefqu flus kemm fuq dawn l-istudji u effettivament biex jiġu promoted dawn il-policies?  

IS-SUR BRIAN VELLA (Assistant Auditor General, NAO):  Le, m’hemmx analisi għax ma kienx l-iskop ta’ dan l-istudju li nidħlu fl-ispejjeż tal-policies u lanqas kien imniżżel bħala wieħed mill-objectives  tal-audit.  

ONOR. ALFRED SANT:  Imma ma jidhirlekx li meta qed tagħmel performance audit l-input u l-output is part of it?  Issa input u output jibqa’ dipendenti fuq il-financial side as well.  Jiġifieri jekk tonfoq one cent u jkollok policy, very good,  imma jekk tonfoq €1 miljun u ma jkollokx policy, very bad.  

IS-SUR BRIAN VELLA:  Imma skont f’liema aspett tidħol fil-performance audit għax tista’ tidħol f’mitt elf ħaġa.  Aħna għażilna tliet objectives and we stuck to them; kemm kien il-proċess tal-implimentazzjoni tal-policy tal-gvern, ir-renewable energy u l-energy efficiency, fuq il-programm tal-gvern u t-targets, imma ma dħalniex speċifikament fuq kemm qamu.  Kieku dħalna fih dak kien jinvolvi studju għalih.  

ONOR. ALFRED SANT:  Intom issemmu wkoll, u għandkom raġun, li għandna ċerti obbligi mal-Unjoni Ewropea li jekk ma jitwettqux għandna pieni xi nħallsu.  Taqbel, Sur Awditur, li we are talking about something in the nature of a contingent liability fuq il-balance sheet tal-gvern?  

IS-SUR ANTHONY C. MIFSUD:  To a certain extent, iva.  

ONOR. ALFRED SANT:  Għal li jista’ jkun għamiltu xi quantification ta’ x’inhuma dawn il-contingent liabilities?  Għax matul ir-rapport issemma kemm-il darba li hemm dawk l-obbligi eċċ. imma naħseb li jeżisti statement - ejja ngħidulu contingent liability - li jekk sas-sena so and so ma jsirux ċerti affarijiet, għandek liability.  Do you have that statement?  

IS-SUR ANTHONY C MIFSUD:  Le, m’għandniex.  

IS-SUR BRIAN VELLA:  Ma naħsibx li huma kwantifikabbli.  

ONOR. ALFRED SANT:  Lilna qed jgħidulna, u qed tgħiduha intom ukoll, li jekk ċerti targets ma jintlaħqux sa ċerti snin ikun hemm ċerti liabilities.  Allura kif ma jistgħux jiġu kwantifikati x’inhuma l-liabilities?  

IS-SUR WILLIAM PEPLOW:  Min-naħa tagħna pprovajna naraw kemm tista’ tkun dik il-liability, però mhijiex kwantifikata għax hemm il-proċess tal-Unjoni Ewropea u saħansitra anke jasal il-qorti li dawk il-liabilities jistgħu jkunu parti minn dak il-proċess.  Mid-diskussjonijiet li kellna kemm mal-ministeru kif ukoll ma’ nies oħra li kienu nvoluti f’dan, kollha sostnew li huwa sostanzjali però “sostanzjali” ma ġietx kwantifikata.  

ONOR. ALFRED SANT:  Jiġifieri bħala awdituri ma ngħatajtux ballpark figures ta’ x’inhu nvolut.  

IS-SUR WILLIAM PEPLOW:  Ipprovajna imma s-somma ma rnexxilniex insibuha. 

ONOR. ALFRED SANT:  Għalfejn ma rnexxilkomx issibuha?  

IS-SUR WILLIAM PEPLOW:  Għax mhijiex dokumentata u għada mhijiex stabbilita.  Tiġi stabbilita wara proċess; jekk l-Unjoni Ewropea tħoss li trid tagħmel infringement fil-każ ta’ Malta għax ma tkunx laħqet it-targets tagħha hemm dak il-proċess imbagħad dak il-proċess jistabbilixxi x’inhuma l-penalitajiet.  

ONOR. ALFRED SANT:  Naħseb li l-Malta Resources Authority (MRA) taf aħjar fuq dawn l-affarijiet.  Il-contingent liabilities x’inhuma f’dan il-kontest?  

L-INĠINIER ANTHONY RIZZO (CEO, MRA):  Onorevoli, dawn ma tistax tikkwantifikahom għax jiddependi minn x’tip ta’ infringement tagħmel il-qorti, jiġifieri ma tkunx tista’ tagħti valur.  Li nafu hu li l-ammonti jistgħu jkunu konsiderevoli.

ONOR. ALFRED SANT:  Imma naħseb li tista’ tasal għal figura jekk tħares lejn il-case law tal-qorti tal-ġustizzja.  F’ħaġa bħal din naħseb li huwa importanti li jkollna xi forma ta’ ballpark ta’ x’inhuma l-liabilities kontinġenti li qed jiffaċċja l-pajjiż.  Ma nistgħux ngħidu li se jkollna liabilities qawwija imma ma nafux x’inhuma u l-policy is still drifting!  In terms tal-case law tal-European Court naħseb li hemm mod kif wieħed jista’ jiffissa x’inhuma l-ballpark tagħha u naħseb li għandna responsabilità li naraw x’inhi, aktar u aktar għax, jekk qed nifhem tajjeb, minn dan ir-rapport dawn huma skedati fiż-żmien.  Waħda mill-affarijiet li, per eżempju, nistenna bħala contingent liability hija għallinqas skedar ta’ meta nistgħu nidħlu f’dawn il-liabilities, jekk hux is-sena d-dieħla, jekk hux fl-2010, jekk hux fl-2020 eċċ, eċċ.  

L-INĠINIER ANTHONY RIZZO:  Hemm ċerti requirements li trid tilħaqhom imma ma jfissirx li jekk ma tilħaqhomx mill-ewwel se jkollok infringement jew se jkollok il-penali;  ikun hemm proċess twil sakemm tasal għaliha.  

ONOR. ALFRED SANT:  Għalhekk jissejjħu contingent liabilities, kieku teħodhom malli tasal dik id-data ma jkunux contingent liabilities imma jkunu liabilities; contingent liability tfisser li you’re risking li tidħol għaliha u naħseb li it makes sense anke għall-MRA li jkollhom ballpark figures fuqha din.  Anke fir-rapport tal-awditur kont nistenna li dan jiġi kwantifikat b’xi mod jew ieħor.  Issa tgħidli li that would be an estimate, fair enough, imma dan huwa wkoll a management document mhux a financial document biss.  Jiġifieri qed tikkonferma li ma jeżistux ballpark figures.  

L-INĠINIER ANTHONY RIZZO:   Le, għad m’għandniex ballpark figures, ma ħdimnihomx.  

ONOR. ALFRED SANT:  Punt ieħor, Mr Chairman.  F’dan ir-rapport, Sur Awditur, hemm diversi statements fejn dwar solar energy jintqal, per eżempju, li:    

“The space required for the generation of electricity through solar energy is large such that the utilisation by residential, commercial and industrial users is restricted, particularly in urban communities.”.
Fuqhiex huwa marbut dan it-technical point?  Għax imbagħad terġgħu tagħmluh meta tkunu qegħdin titkellmu fuq il-biofuels u terġgħu tagħmluh meta tkunu qegħdin titkellmu fuq il-wind energy, u allura kif ippreżentajtuhom qisu teknikament qegħdin nitkellmu fuq affarijiet li ma jistgħux isiru. 

IS-SUR WILLIAM PEPLOW:  Tista’ tgħid li dak il-kumment ġie wara diversi intervisti għas-sitwazzjoni li sibna għaliex ma kienx hemm penetration iktar, per eżempju, tas-solar energy.  Meta aħna staqsejna lin-nies tekniċi tal-ministeru, dawk kienu t-tweġibiet li tawna u jekk m’iniex sejjer żball hemm minhom, dawn it-tip ta’ tweġibiet, li huma msemmijin f’xi rapporti tekniċi fosthom ta’ Mot McDonald’s li jsemmi dawn it-tip ta’ problemi.  

ONRO. ALFRED SANT:  Jiġifieri dawn huma assessments tekniċi li qed tagħmlu bbażati fuq x’qalulkom l-esperti u bbażati fuq l-istudji li hemm fil-lista li tajtuna?  

IS-SUR WILLIAM PEPLOW:  Dawk il-kummenti nistgħu ngħidu li huma fatturi li jikkontribwixxu għas-sitwazzjoni li elenkajna fir-rapport, jiġifieri li ma kienx hemm penetrazzjoni ikbar f’dik li hija solar energy u mhux in terms biss ta’ numri imma anke in terms ta’ elettriku li huwa ġenerat.  

ONOR. ALFRED SANT:  Imma hemm żewġ raġunijiet għaliex il-penetration tista’ tkun baxxa; tista’ tkun baxxa għax il-policies ma kenux adegwati u tista’ tkun baxxa għax m’hemmx fit bejn it-teknoloġija li qed tiġi addottata u ċ-ċirkostanzi tal-pajjiż.  Issa jiena kkonkludejt minn din il-kitba li fuq solar energy, fuq wind energy u fuq il-biofuels, biex insemmi dawk it-tlieta biss, m’hemmx fit bejn it-teknoloġija li qed titkellmu dwarha u ċ-ċirkostanzi tal-pajjiż indipendentement minn x’kienu l-policies.  Fhimt tajjeb jien jew fhimt ħażin?  

IS-SUR WILLIAM PEPLOW:  Aħna qed ngħidu li dawn l-aspetti fiżiċi li semmejna speċjalment dak li hu d-daqs ta’ Malta eċċ. huma constraints konsiderevoli biex ikollna penetration ikbar.  

ONOR. ALFRED SANT:  Indipendentement mill-policies which are being followed u indipendentement mill-pjanijiet u strateġiji.  Jiġifieri this is a technical conclusion li ħriġtu intom mix-xogħol tagħkom.  

IS-SUR WILLIAM PEPLOW:  Ħriġniha wara li kkonsultajna man-nies tekniċi għax ovvjament aħna m’għandniex il-kompetenzi tekniċi li nagħmlu dawk it-tip ta’ kummenti.  

THE CHAIRMAN:  Donnu li Dr. Ciantar irid jagħti xi spjegazzjoni dwar dan l-aspett tekniku.

DR. CHRISTOPER CIANTAR:  Iva, fil-fatt nixtieq nagħmel żewġ punti.  L-ewwelnett, il-pjanijiet li fassalna se jilħqu l-objettivi li għandu l-pajjiż, però hemm proċess biex timplimenta dawk il-pjanijiet li ġew imfassla jew qed jiġu ffinalizzati fit-tfassil tagħhom.  Hemm studji ambjentali - l-ikbar constraints huma fil-proċess ta’ ppjanar - li fihom l-ispazju, u allura l-impatt immedjat fuq il-viċinanzi huwa kriterju importanti ħafna li jrid jiġi evalwat.  Aħna qegħdin nirrikonoxxu li minkejja l-fatt li l-pjanijiet se jilħqu l-objettivi, l-ispazju li pajjiżna m’għandux se jagħmel l-isfidi akbar.  U għalhekk li llum inħarsu lejn is-Sikka l-Bajda.  Is-Sikka l-Bajda, li l-gvern beda l-proċess tal-ippjanar fuqha, huwa proprju għax spazju m’għandniex u allura trid tħares lejn teknoloġiji avvanzati iktar biex tilħaq dawk l-objettivi li għandek.  Irridu ngħidu wkoll li l-investiment li hemm bżonn għall-proġett tas-Sikka l-Bajda huwa ferm iktar għoli milli kieku l-investiment qed isir fuq l-art, imma dwar dan kollu hemm konoxxenza fil-pjanijiet, inkluż l-infrastruttura li qed issir għall-immaniġġjar tal-iskart u l-problemi li dawn il-faċilitajiet huma assoċjati magħhom, it-teknoloġija tal-enerġija mix-xemx li għandek bżonn ammont ta’ spazju biex tkun tista’ tiżviluppa l-infrastruttura u allura m’aħniex neskludu li l-ispazju se jkun wieħed mill-kriterji ewlenin li rridu nistudjaw biex nistabilixxu dawn il-faċilitajiet.  

THE CHAIRMAN:  Imma faċilitajiet solar u faċilitajiet wind?  

DR. CHRISTOPHER CIANTAR:  Wind, waste u biofuels li bħalma qed jgħid l-Onor. Membru huma sorsi ta’ enerġija nadifa li sfortunatament għandek bżonn l-ispazju biex tiżviluppahom u l-ispazju f’dan il-pajjiż huwa limitat.  

Punt ieħor li forsi tajjeb li nsemmu mal-kumment li għamel l-Onor. Membru  huwa dwar kemm se jiswa dan l-investiment.  Tajjeb ngħidu li jekk pajjiżna ma jilħaqx l-obbligi, ikun jista’ faċilment jixtri ċertifikati li l-prezz tagħhom ivarja mal-prezz tas-suq bħalma jvarja llum il-prezz taż-żejt u allura li pajjiżna jkun irid, jekk ma jkollux dan l-investiment żviluppat in time, jinvesti f’dawn iċ-ċertifikati naturalment biex jeħles il-penalitajiet, però kif għedt, anke dawk iċ-ċertifikati jiġu bi prezz u l-prezz tagħhom illum ivarja bħalma jvarja l-prezz taż-żejt.  

ONOR. ALFRED SANT:  Sur President, ħalli nerġa’ mmur fuq dan il-punt.  Teknikament joħroġ minn dan ir-rapport li t-teknoloġiji li qed jiġu studjati u nvestiti fihom ma jgħoddux għall-pajjiż.  Jekk nitilqu mill-fatt li qegħdin nimplimentaw dik it-teknoloġija mbagħad ngħidu li għandna l-problemi għax m’għandniex spazju mela rridu ninvestu iktar bil-qawwi jew ninvestu u ma naslux.  Jirriżulta teknikament li f’dak li għandu x’jaqsam mal-wind energy u f’dak li għandu x’jaqsam mas-solar energy, peress li wieħed mill-kriterji primordjali huwa l-ispazju u dan il-pajjiż m’għandux spazju, mela teknikament qegħdin inħabbtu rasna mal-ħajt.  Iva jew le?  Din hija l-mistoqsija. Għax jekk sempliċiment qed nagħmluha biex inkunu għamilniha, inkunu qed ninvestu biex nagħmluha, indumu biex ninvestu imma ninvestu, u xorta se naqilgħuha fl-aħħar, aħjar naqilgħuha mill-bidu.  U allura din hija l-mistoqsija li tqum minnufih f’dan il-kontest.  Ir-rapport tal-awditur teknikament darba wara l-oħra jgħid li  l-karatteristiċi ta’ dan il-pajjiż għal din it-teknoloġija ma jgħoddux.  Meta nistaqsu kif ġew dawn it-teknoloġiji we go back għad-direttivi tal-Unjoni Ewroepa.  U għalhekk jien staqsejt x’inhi l-contingent liability għax jista’ jkun hemm mod ieħor kif niffrankaw l-enerġija.  

Per eżempju, aktar hija route faċli li jkollok investiment fl-impjant tal-Marsa li jnaqqas bil-kbir l-emissions li qed nagħmlu mill-Marsa milli dawn kollha, għax qegħdin inħabbtu rasna mal-ħajt.  

DR. CHRISTOPER CIANTAR:  Imma bħalma stabbilixxejna fl-ewwel diskussjoni, apparti l-obbligi li tnaqqas l-emissjonijiet għandek ukoll l-obbligi li tiġġenera enerġija nadifa.  Sal-2020, 10% tal-enerġija kollha li jiġġenera pajjiżna trid tiġi minn enerġija nadifa.  Dan jiddependi ħafna wkoll mill-aċċettazzjoni tan-nies ta’ dawn it-teknoloġiji, jiġifieri għandek soċjetajiet li jgħixu komdi b’wind farm viċin, però għandek soċjetajiet li jistmerru dawn it-tip ta’ faċilitajiet u naħseb dan il-pajjiż irid jgħaddi minn din il-cultural change li nibdew naċċettaw dawn it-tip ta’ teknoloġiji.  

ONOR. ALFRED SANT:  Imma spazju jeżisti?

DR. CHRISTOPHER CIANTAR:  Spazju jeżisti.  Li qed jgħid l-awditur hawnhekk huwa li r-residential, commercial and industrial users qed isibu problemi biex jinvestu f’dawn it-teknoloġiji minħabba l-ispazju.  

ONOR. ALFRED SANT:  Jekk taqra dak li għadni kemm ikkwotajt issib li r-rapport mhux hekk qed jgħid.  Fil-fatt qed jgħid li  “The space required for the generation of electricity through solar energy is large such that the utilisation by residential, commercial and industrial users is restricted, particularly in urban communities.”.  Jiġifieri qed jitkellem fuq kwestjoni ta’ spazju fiżiku mhux fuq kultura u allura l-punt tiegħi hu li jekk hemm dawn il-karatteristiċi fiżiċi li ma tistax tbiddilhom u t-teknoloġija tirrikjedihom, hemm xi ħaġa li mhijiex miexja tajjeb.  

L-INĠINIER ANTHONY RIZZO:  Min-naħa tal-MRA ma jirriżultax li hemm xi mismatch bejn it-targets u l-ispazju fiżiku li għandna.  Veru li ma jeżistux farms kbar ta’ solar panels u ma jistgħux jeżistu Malta għax għandna restrizzjonijiet, però pannelli żgħar f’postijiet strateġiċi huma possibbli.  Fil-fatt il-gvern se joħroġ tender għal dawn it-tip ta’ pannelli għal fuq il-bjut tiegħu, jiġifieri hemm areas oħra li jistgħu jintużaw għal dan it-tip ta’ teknoloġija.  

THE CHAIRMAN:  Naħseb li l-mistoqsija, jekk qed nifhimha sew, hija jekk dawn il-policies u proposti ta’ various alternative sources of energy, fil-kontest fiżiku tal-pajjiż humiex implimentabbli, jew jekk aħniex qed nitkellmu fuq policies on one side imbagħad ngħidu li minħabba ċerti constraints ma nistgħux nimplimentawhom.   

Jidher li l-Ministru xtaq li jikkummenta dwar dan.  

ONOR. GEORGE PULLICINO:  Mr Chairman, naħseb li din id-diskussjoni qed toħroġ b’mod evidenti l-fatt li minkejja li r-rapporti li ġew imqiegħda fuq il-Mejda tal-Kamra kienu diġà pubbliċi għal żmien twil, uħud minnhom ma nqrawx.  Qed ngħid dan għax kieku ċerta informazzjoni li qed tiġi rikjesta hawnhekk, min staqsihom kien jinduna li diġà teżisti fid-dokumenti.  Ħalli nagħti żewġ eżempji u nibda b’kemm jiswa lil dan il-pajjiż jekk ma nilħqux it-targets.  

F’każ li jiġri dan hemm żewġ affarijiet li jkollu jħallas il-pajjiż; il-penali wara infringement procedures li taħdem fuqhom il-Kummissjoni Ewropea kontra dan il-pajjiż u tiddeċiedi fuqhom l-Qorti Ewropea, u l-carbon credits.  Fl-ewwel rapport tal-istrateġija nazzjonali għall-mitigazzjoni fuq it-tibdil fil-klima hemm kemm ikollu jħallas dan il-pajjiż għal kull 0.1% li ma nilħqux.  Dan huwa maħdum b’rata li ġiet assumed minħabba li ma nafux kemm se jkun il-prezz tal-carbon credits u allura kellha tittieħed assumption abbażi ta’ kemm kienu l-carbon credits fis-suq Ewropew s’issa.   Irrid ngħid li l-emission trading scheme sal-lum hija skema Ewropea biss, però jista’ jkun li mmorru għal skema ta’ trade f’dan il-qasam fuq bażi internazzjonali, jew wara Copenhagen jew wara laqgħat oħrajn, jekk pajjiżi oħrajn jassumu wkoll il-ħtieġa ta’ dan il-proċess.  Mela allura l-ballpark figure teżisti mhux ma teżistix.  

THE CHAIRMAN:    Allura dan ma jikkontradixxix dak li qal is-CEO tal-MRA?  (Interruzzjonijiet)

ONOR. GEORGE PULLICINO:    Onor. Sant, il-ballpark figure teżisti fid-dokument, jekk ma qrajtux affarik.   (Interruzzjonijiet)  Jidher li ma qrajtux. 

ONOR. ALFRED SANT:   Point of order, Sur President.  Aħna qed nitkellmu fuq il-performance audit report on renewable energy sources and energy efficiency ta’ Settembru 2009.   Issa jien qed nistaqsi jekk l-awditur iddeterminax finanzjarjament il-contingent liabilities.   Jien naf bir-rapport li semma l-ministru imma dan m’għandux x’jaqsam.   As at September 2009 x’inhuma l-contingent liabilities?  L-awditur qalilna li ma sab l-ebda statement fuq dik il-ħaġa, ir-rappreżentant tal-MRA qalilna li ma sab l-ebda  statement fuq din il-ħaġa u l-Ministru qed jgħidilna li jeżisti.  Jien li qed nitlob huwa li naraw as at September 2009 x’inhi l-contingent liability, bħala estimu.  

ONOR. GEORGE PULLICINO:    Dażgur li jeżisti.   Jeżisti in kwantu ta’ ċifri maħdumin abbażi ta’ dak li ġie assumed li huwa l-cost tal-carbon credits li dan il-pajjiż ikollu jġorr, assumed fuq stima ta’ kull 0.1% li dan il-pajjiż ma jilħaqx.   Dak hu l-ewwel punt.

THE CHAIRMAN:   Jiġifieri l-istatement li għadu kemm għamel is-CEO tal-MRA huwa żbaljat.  Suppost li l-MRA għandhom dawn l-istimi approssimattivi.  

ONOR. GEORGE PULLICINO:   Ir-rapport tal-istrateġija mhuwiex tal-MRA, ir-rapport tal-istrateġija sar minn kumitat tekniku li waqqaf il-gvern, chaired mis-Sur Spiteri Gingell ....

THE CHAIRMAN:   Imma anke Dr. Ciantar qal l-istess ħaġa.  

DR. CHRISTOPHER CIANTAR:   Fi żmien meta kien qed jiġi abbozzat dan id-dokument f’Marzu ta’ din is-sena, ir-rapport tat-tibdil fil-klima li qed jirriferi għalih il-Ministru u li fih hemm l-istima mill-aspett ta’ energy generation, kemm se jiswa lil pajjiż f’każ li t-targets ma jintlaħqux, kien għadu ma tlestiex u l-istima toħroġ minn dak id-dokument.  Dan kien għadu ma tħejjiex f’Marzu u fil-fatt ġie diskuss fil-Parlament xi xahar ilu. 

THE CHAIRMAN:     Jiġifieri jeżisti ammont.  Jista’ allura xi ħadd jgħidilna x’inhu dan l-ammont?

ONOR. GEORGE PULLICINO:    Sur President, aħna qegħdin niddiskutu dan ir-rapport flimkien ma’ dokumenti l-oħrajn li huma pubbliċi u ma kellux għalfejn jiltaqa’ dan il-Kumitat biex ikunu pubbliċi.  Trid tara d-dokumenti kollha.    

THE CHAIRMAN:   Imma ħu paċenzja.  F’dan il-Kumitat jista’ jiġi mistoqsi kollox li jkun relatat ma’ dak li jkun qed jiġi diskuss.  Issa jekk tista’ tagħtina l-informazzjoni allura agħtihielna, u jekk m’hijiex għandek tista’ tgħaddihielna aktar tard.   

ONOR. GEORGE PULLICINO:    Fid-dokument li rriferejt għalih teżisti, qiegħda ċara u maħduma.  Apparti hekk, fost targets oħrajn dan il-pajjiż għandu żewġ targets li huma separati minn xulxin.  Kemm innaqqsu l-emmissjonijiet tal-carbon dioxide huwa target separat minn kemm jiġġenera enerġija nadifa l-pajjiż.   Waħda nistgħu nilħquha u l-oħra nistgħu ma nilħquhiex, mhumiex marbutin flimkien.   

Għal dak li għandu x’jaqsam ma’ dak li semma l-Onor. Sant li tnaqqas l-emmissjonijiet tal-carbon dioxide għax tagħlaq il-Marsa dak jista’ jgħinek tilħaq target wieħed; il-livelli ta’ carbon dioxide li huma ta’ 20% taħt il-livell tal-1990 li bejn wieħed u ieħor huwa 50% ta’ dak li għandna bħala emmissjonijiet ta’ carbon dioxide illum.  Dak tagħmel x’tagħmel hemmhekk, mhux se jeffettwalek li tilħaq it-target tal-10% enerġija nadifa.  

Għal dak li għandu x’jaqsam mal-ewwel target, jiġifieri s-CO2, inkluż id-dokument li rriferejt għalih ta’ l-istrateġija għal climate change, jagħti figura ta’ madwar €800 miljun li jridu jiġu nvestiti fl-impjanti ta’ ġenerazzjoni ta’ enerġija fil-pajjiż sabiex jintlaħqu l-miri tal-emmissjonijiet inqas ta’ carbon dioxide.  Apparti dan, huwa spjegat ukoll li jekk wieħed irid jagħmel investiment ta’ interconnector jew interconnectors, l-ispiża hija ta’ bejn wieħed u ieħor €400 miljun oħra u allura dak ifisser li hemm investiment li jrid jagħmel dan il-pajjiż biex jilħaq it-targets tas-CO2.   Imbagħad hemm triq oħra li rridu nieħdu biex nilħqu l-10% ta’ enerġija nadifa, li sal-lum huma tlieta sakemm ma nsibux li hemm sorsi oħrajn.  Dawn huma l-enerġija mill-iskart, l-enerġija mix-xemx u l-enerġija mir-riħ.   Huwa evidenti li dan huwa pajjiż li għandu problemi ta’ spazju available biex ikollna l-enerġija minn sorsi nodfa.  Ma jfissirx li ma nistgħu nikkreaw xejn jew għax aħna żgħar ma nistgħux nikkreaw; nistgħu nikkreaw ammonti li huma available għalina skont l-availability tal-area li għandna.   

Mela mir-riħ huwa kkalkolat kemm nistgħu niġġeneraw, mix-xemx nistgħu niġġeneraw għalkemm mhux fl-istess ammonti li nistgħu niġġeneraw mir-riħ, anke għax aħna sfortunatament m’għandniex spazji kbar kif għandhom pajjiżi oħrajn biex per eżempju, nagħmlu farms ta’ concentrated solar energy, filwaqt li għal dak li għandu x’jaqsam mal-enerġija mill-iskart ma tridx spazju kbir biex tiġġenera l-enerġija minnu.  L-ewwelnett l-enerġija mill-iskart tista’ ġġibha permezz tad-digestors li diġà qegħdin fil-pjan; Sant’Antnin waħdu se jiġġenera enerġija daqskemm jikkonsmaw 1,400 dar.   Fl-impjant tan-north tal-pajjiż, li fl-istrateġija dwar l-immaniġġar tal-iskart hemm identifikat l-Għallis għalih, ukoll se jkun hemm digestors li jridu jiġġeneraw enerġija permezz tal-biodigestion.  Apparti dan irid ukoll ikun hemm impjant ta’ inċenerazzjoni, u sakemm ma jkunx hemm żvilupp ta’ teknoloġiji oħrajn għalissa għandna niffokaw fuq l-inċenerazzjoni, għalkemm l-iżvilupp ta’ dawn it-teknoloġiji jista’ jwassal biex jitwieldu teknoloġiji vijabbli, għalkemm jien nibqa’ nsostni li l-pajjiż m’għandux imur għal teknoloġiji vijabbli biss imma għandu jmur għal teknoloġiji li minbarra li jkunu vijabbli jkunu proven għax fl-imgħoddi nafu li kellna esperjenzi - mhux f’pajjiżna biss - ta’ teknoloġiji vijabbli imma mhumiex proven, u spiċċajna rajna stejjer ta’ teknoloġiji li ġew implimentati imbagħad wara nstab li kellhom problemi allavolja on paper kien jidher li huma vijabbli.  U allura t-teknoloġija li qed immorru għaliha għal dak li għandu x’jaqsam ma’ enerġija mill-iskart hija ta’ inċenerazzjoni.   Mhux aħna l-politiċi morna għaliha imma dik kienet il-konklużjoni tan-nies tekniċi.   

THE CHAIRMAN:    L-Onor. Brincat.

ONOR. LEO BRINCAT:     Jien ma nistax ma naqbilx ma’ dak li qed jgħid il-ministru, jiġifieri li pajjiżna għandu jevita akkost ta’ kollox kemm infringements u anke carbon credit payments, imma xtaqt li nagħmel xi domandi lill-Awditur Ġenerali.

Għalkemm huwa veru li dan l-istatement sar wara r-rapport li qed niddiskutu, se norbot id-domandi tiegħi mal-ispade work u x-xogħol investigattiv ta’ riċerka li għamiltu fuq ir-rapport tagħkom.  Il-ministru ftit ilu meta tkellem fuq is-Sikka l-Bajda qal li jekk jirriżulta li għal xi raġuni jew oħra teknika l-proġett jirriżulta li mhux vijabbli, il-gvern ikollu saħansitra jdur fuq l-Unjoni Ewropea biex jirrivedi downwards ċerti targets.  Issa safejn naf jien, l-Unjoni Ewropea ma torbotx it-targets ma’ proġett speċifiku imma tagħmilhom ma’ enerġija rinovabbli in ġenerali. Imma l-punt tiegħi huwa dan.  Meta intom ħaristu lejn renewable energy sources primarjament dak li huwa wind, ibbażajtu biss fuq rapporti pubblikati jew kellkom xi konsultazzjonijiet mal-MRA innifisha?   Qed nistaqsi dan għax jidher ċar li jekk qegħdin fis-sitwazzjoni li ndika l-ministru, jiġifieri li jekk tfalli l-idea tas-Sikka l-Bajda jkollna anke nduru fuq l-EU biex innaqqsu t-targets tagħna, jidher ċar li l-gvern qisu qed jagħmel ammissjoni li m’għandux a sort of plan B fuq din l-issue.  Jien li xtaqt inkun naf huwa x’ġara mill-idea - li ġiet floated diversi drabi - li jkun hemm sit alternattiv f’Għawdex għalkemm forsi mhux b’saħħtu daqs is-Sikka l-Bajda, imma beggers cannot be choosers għalkemm naf li tqajmu oġġezzjonijiet loġistiċi fuq it-turbini minn fejn jistgħu jgħaddu għax it-triqat jistgħu jkunu dojoq u affarijiet bħal dawn, imma dik ma nidħolx fiha f’dan l-istadju. Kien anke tqajjem dan il-punt meta ġew il-konsulenti Mott MacDonald 2005, u meta ġew Mott MacDonald u għamlu an updated consultancy report fl-2008 u 2009, m’għamlu l-ebda riferenza għalih.  Imma ma jidhirlix li Mott MacDonald għamlu riferenza imbagħad min-naħa l-oħra għall-proġett tal-Baħrija li l-gvern issa qed jinkludi bħala parti mil-land based strategy. 

Jien li xtaqt inkun naf huwa jekk meta intom fil-konsultazzjoni tagħkom ġejtu biex tikkristalizzaw il-konklużjonijiet tagħkom kellkomx abbokkamenti biex tikkjarifikaw ċerti affarijiet mal-MRA innifisha u forsi anke mal-Ministeru għar-Riżorsi u Affarijiet Rurali (MRRA) u anke jekk meta kien qed jitfassal id-dokument eko-Għawdex, li issa l-gvern ippubblika, kontux at some stage aġġornati dwaru. Mill-konsultazzjonijiet jew investigazzjonijiet li għamiltu rriżultalkom jekk fil-formolazzjoni tal-proġett ta’ eko-Għawdex kienx hemm inputs min-naħa tal-MRRA u anke jekk kienx hemm liaison b’xi mod jew ieħor mal-MRA innifisha?  Għax l-impressjoni li ħadt jien, u nittama li jien żbaljat, hija li dan id-dokument, mingħajr ma nidħlu f’konsiderazzjonijiet politiċi, qisu stand alone u bl-ebda mod ma jidher li għandu linkage mal-istrateġija li l-gvern qed jifformola u anke t-thinking tal-MRA. 

Mr Chairman, billi jidher li din hija sitwazzjoni li se tibqa’ fluwida għal żmien indefinit, xtaqt li – u nixtieq li din nagħmilha bħala proposta formali ovvjament dejjem jekk insib l-appoġġ tal-Membri ta’ dan il-Kumitat – anke minħabba l-konsiderazzjonijiet finanzjarji li qajjem l-Onor. Sant, once li nkunu kkonkludejna d-diskussjoni fuq dan id-dokument, l-istess kif il-gvern jidher li aċċetta fil-prinċipju – u qed nibbaża dan fuq xi ħaġa li qrajt fil-gazzetti jiġifieri ma nafx in-nitty gritty tagħha – is-suġġeriment li sar mill-General Workers’ Union jew minn xi ħaddieħor, li periodically l-Malta Council for Economic and Social Development (MCESD) tagħmel review tal-implimentazzjoni tal-budgetary measures ….  Għal dak li  huwa strictly related mar-raison d’etre ta’ dan ir-rapport, l-NAO ħa snapshot photo as at a certain date, qisu bniedem għamel x-ray, imma naf li għandna sitwazzjoni li għat-tajjeb jew għall-ħażin bilfors trid tibqa’ tevolvi u jistgħu jinqalgħu problemi u jistgħu jinqalgħu wkoll opportunitajiet ġodda.  Jekk, per eżempju, wieħed iħares lejn l-original draft jara li l-idea tal-geothermal ġiet skartata kompletament mill-MRA, imbagħad għax inbiddlu n-nies din l-idea bdiet tiela’ ‘l fuq aktar bħala waħda mill-options, u j’Alla tirnexxi jiġifieri m’iniex qed nikkritika li sar dan. Allura given this state of fluidity, naħseb li jkun vijabbli li f’dati u skadenzi stabbiliti għall-NAO - anke loġistikament għax dawn m’għandhomx ir-renewable energy biss imma għandhom quite a vast dossier – dan it-tip ta’ energy performance audit, kemm tar-renewable energy sources u anke tal-energy efficiency għalkemm b’aktar enfasi fuq ir-renewables li huma aktar capital intensive, ikun suġġett  for periodic review ta’ dan il-Kumitat.   

ONOR. ALFRED SANT:   Sur President, jien xtaqt nagħmel mistoqsija oħra ma’ din.  Nista’ nitlob lill-awditur li in vista tal-istatements li saru fuq il-contingent liabilities  jagħmlilna analisi tagħhom, jiġifieri jagħmel analisi tal-contingent liabilities li joħorġu mill-obbligi li għandna għar-renewable energy vis-à-vis l-Unjoni Ewropea?  Għadu kemm intqal li din is-sistema diġà teżisti u għalhekk jien nixtieq li intom tħarsu ftit lejha u tippruvaw tagħmlu ballpark figures minnha. 

THE CHAIRMAN:  Ħalli for the record nifformalizza dawn it-talbiet.  Fil-fatt jidher li għandna żewġ proposti.   Fil-proposta tiegħu l-Onor. Brincat qed jgħid li għandu jkun hemm update tal-progress li jkun sar abbażi ta’ dan ir-rapport u l-implementation programme li jidher li huwa approvat u qed jiġi implimentat mill-gvern, filwaqt li fil-proposta tiegħu l-Onor. Sant qed jitlob stima tal-liabilities li nistgħu ninkorru bħala pajjiż jekk ma nilħqux it-targets tagħna.    Dawn huma ż-żewġ proposti li qed jiġu intavolati.  Hemm qbil dwarhom min-naħa tal-Membri tal-Kumitat?

Il-Ministru Pullicino.

ONOR. GEORGE PULLICINO:   Jien bħala prinċipju m’għandi xejn kontra dawn il-proposti, ħlief li fuq it-tieni waħda wieħed irid jiċċara li dan għandu isir abbażi tal-informazzjoni li hemm illum anke għax is-sitwazzjoni hija totalment fluwida mhux biss in kwantu ta’ kemm jista’ jkun il-prezz tal-carbon, imma li jista’ jkun hemm deċiżjonijiet fix-xhur u s-snin li ġejjin li ħadd ma jista’ jipprevedihom u li dawk żgur li se jkollhom impatt fuq il-prezz tal-carbon.  Per eżempju, f’Copenhagen waħda mill-issues li se tkun definittivament diskussa fit-tul hija s-surplus li għandhom speċjalment pajjiżi tal-Ewropa tal-Lvant, dawk li jissejħu AAUs. U allura deċiżjoni bħal dik teffettwa b’mod drammatiku l-prezz tal-carbon.   U allura l-proposta tal-Onor. Sant, trid tkun kwalifikata abbażi tal-informazzjoni li hija kurrenti llum għax nimmaġina li huwa diffiċli li l-NAO jagħmel profeziji.  

THE CHAIRMAN:   L-Onor. Sant. 

ONOR. ALFRED SANT:   Sur President, hija ħaġa ċara li jekk qed tagħmel il-contingent liabilities as on December 2009, se tagħmilhom at the state of play prevailing on that date and under the  conditions evidenti f’dik il-ġurnata.   Huwa ovvju.

THE CHAIRMAN:   Jidher li hemm qbil fuq dawn iż-żewġ proposti li mbagħad jiġu eventwalment kkomunikati formalment mis-segretarja.  

Hawn iktar kummenti?   Il-Ministru.

ONOR. GEORGE PULLICINO:  Rigward is-sit ta’ Għawdex, diġà rrispondejt pubblikament.   Anke kieku s-sit ta’ Għawdex li jsemmi Prof. Mallia li huwa off il-kosta tal-Qbajjar, kien tajjeb – imbagħad niġi għal jekk hux tajjeb jew le skont il-pariri tan-nies tekniċi - l-ammont ta’ ġenerazzjoni ta’ enerġija li dik il-biċċa sikka tista’ tagħtik, huwa frazzjoni żgħira ta’ x’tista’ tagħtik is-Sikka l-Bajda.   Jiġifieri qed nitkellmu fuq inqas minn 25% ta’ dak li tista’ tagħtik is-Sikka l-Bajda.   

Issa l-problema tas-sit hija – u xtaqt li qiegħed preżenti Dr. Tonio Sant għax huwa persuna li definittivament huwa ħafna iktar kapaċi teknikament minni u huwa l-persuna li anke identifika x’inhuma d-diffikultajiet però jinsab ma jiflaħx – li dan huwa viċin ħafna ta’ żona li hija abitata.   Apparti li l-mod kif jgħaddi r-riħ għal dik iż-żona għandek ħafna turbolenzi għax inti trid tara li s-sit mhux biss ikun fil-miftuħ biex jiġġenera r-riħ, imma li ma jkollokx turbolenzi għax jekk l-ammont ta’ turbolenzi jkun qawwi jkollok problemi.

Jien nibqa’ ngħid li m’aħna se neskludu l-ebda sit u nistenna li jkollna diskussjoni matura fuq kwalunkwe sit li jkollna.  Aħna lesti li nassessjaw u niddiskutu mistoqsijiet li jkun hemm fuq is-sound ġenerat, fuq il-vibrazzjoni, fuq l-impatt estetiku, eċċ. imma aħna l-politiċi rridu noqogħu attenti li ma nagħmlux statements li joħolqu dubji u jbeżżgħu għal xejn u li definittivament lanqas għandna għalfejn naħlu ħin fuqhom. Per eżempju, bir-rispett kollu lejh, meta l-Kap tal-Oppożizzjoni tela’ Wied Rini jkellem lill-bdiewa qalilhom li l-istallazzjoni ta’ irdieden tar-riħ hemmhekk ikollhom impatt fuq l-ilma tal-pjan.  Jien nixtieq nistaqsih b’mod formali hawnhekk minn fejn ġabha din li l-istallazzjoni ta’ wind farms ikollha impatt fuq l-ilma tal-pjan għax definittivament m’għandekx għalfejn tħaffer biex tistalla t-turbini tar-riħ.  U allura li nistenna jien huwa li jkun hemm diskussjoni approfondita fejn il-mistoqsijiet kollha jiġu ntavolati imma l-mistoqsijiet ikunu jagħmlu sens u ma noqgħodux niġġeneraw biżgħa għal xejn. Dak li ma jikkreax dan il-pajjiż ma jkunx ġie kkreat għall-pajjiż kollu mhux għall-gvern jew għall-oppożizzjoni.  Għalhekk nistenna li jkun hemm diskussjoni serja u matura biex ikollna verament deċiżjonijiet informattivi u sostantivi fuq dak li se niddeċiedu.   U ngħid dan anke fejn jidħlu stallazzjonijiet oħrajn.

Hemm bżonn li nkunu serji u nirrealizzaw x’teknoloġiji jeżistu biex tiġi kkreata enerġija nadifa mill-iskart u liema huma dawk it-teknoloġiċi li huma diġà implimentati f’pajjiżi żviluppati u ma noqogħdux inbeżżgħu bil-babaw għax jekk se nibqgħu, kif għamlu anke ċerti politiċi bl-istatements tagħhom, inbeżżgħu bil-babaw, se nispiċċaw biex ma jkollniex  …  Aħna nafu li diġà għandna limitazzjoni fiżika biex nikkreaw enerġija nadifa imma jekk se nibqgħu noqogħdu nbeżżgħu lin-nies għal xejn - ma jfissirx li n-nies m’għandhomx dritt ikollhom biżgħat imma l-biżgħat irridu nindirizzawhom anke billi jkun hemm awareness u informazzjoni vera li tingħata lin-nies – m’aħniex se naslu.  Jien nibqa’ nappella għall-effort nazzjonali biex naslu lkoll flimkien għal dawn it-targets li huwa importanti li nilħquhom.

THE CHAIRMAN:   Jien naħseb li hawn qbil li din hija issue nazzjonali u allura għandu jkun hemm diskussjoni to allay any fears.  Għal dak li jirrigwarda solar energy, waħda mill-problemi li dak li jkun jiltaqa’ magħha fejn jidħlu solar heaters, huma r-regolamenti u l-kriterji li qed timponi l-MEPA, jiġifieri l-planning issues u l-planning policies jilagħbu logħba importanti fil-kwestjoni.  Huwa fatt li l-ispazju huwa limitat u allura kif isir planning tas-sites fl-irħula tagħna, fejn se jsir għoli u fejn mhux se jsir għoli u kemm għoli, huwa vinkolanti biex inti tkun tista’ tinkoraġġixxi lil min ikun irid jistalla sistema għar-residenza tiegħu.  Jiġifieri l-planning policies mill-aspett tal-MEPA għandhom irwol importanti jekk irridu nesplojtjaw kull pulzier spazju minn dan l-aspett.  Veru li l-panels jagħmlu ingombru fuq il-bjut però ma jagħmlux ħsejjes.

ONOR. GEORGE PULLICINO:  Irrid ngħid li l-planning policy tal-MEPA ukoll ġiet aġġornata għar-rigward tal-istallazzjoni tas-solar water heaters u l-PVs.   Illum biex tistalla solar water heater u PV lanqas biss għandek għalfejn tagħmel development notification order.  Jiġifieri jekk inti toqgħod 2.4 metri ‘l bogħod mill-opramorta, kif stipulat fir-regolamenti, tista’ tistalla solar water heater u anke PV mingħajr il-ħtieġa li tagħmel notifika. 

THE CHAIRMAN:   Anke fejn hemm penthouses?  

ONOR. GEORGE PULLICINO:   L-area tas-servizzi hija miftuħa anke għal solar water heaters u PVs.  Dik il-policy ġiet aġġornata. Li għad hemm issue, u qegħdin f’diskussjoni dwarha anke mal-Uffiċċju tal-Avukat Ġenerali, hija fuq id-dritt ta’ servitù u li fihom ma tidħolx il-MEPA.  Sal-lum ir-regolamenti tal-police code jagħtuk faċilità li tista’ tistalla fuq bejt li mhux tiegħek imma ta’ terzi, l-areal tat-televiżjoni u t-tank tal-ilma.   Jien diġà għamilt statement fil-pubbliku, naħseb għal darba, darbtejn jekk mhux iktar, li rridu nirrivedu dawk ir-regolamenti ħalli nagħtu d-dritt tas-servitù ukoll  għal dak li għandu x’jaqsam mal-istallazzjoni tas-solar water heaters u l-PV.  Irrid ngħid li l-avukat ġenerali għandu pożizzjonijiet li qed jiġu kjarifikati u nispera li naslu biex nikkonkludu dik l-issue li għalija hija importanti.   

Xi ħaġa importanti li hija marbuta ma’ dan hija li fis-sejħa li beħsiebna noħorġu għal  67,000 metru kwadru fuq l-ispazju tal-gvern, se nagħtu l-opportunità li persentaġġ minnu jkun jista’ jiġi investit min-naħa tal-pubbliku ġenerali. Jiġifieri jekk jien m’għandix bejt, inkun nista’ nixtri ammont u ninvesti f’dak l-ispazju.    Dik hija l-ewwel sejħa.  Imbagħad hemm il-ħsieb li jkun hemm sejħa oħra ta’ spazju pubbliku biex jiġi okkupat minn PVs.

DR. CHRISTOPHER CIANTAR:   Sur Chairman, jekk nista’ nżid fuq l-aspett tar-riħ, il-MEPA ħarġet ukoll dokument għall-konsultazzjoni fuq il-micro wind, jiġifieri almenu bdejna niddefinixxu l-kriterji.   Għal dak li jirrigwarda small scale installations, dawk ta’ mal-art u mhux fuq bjut, qed naraw investiment sostanzjali anke mill-bdiewa permezz tal-għajnuniet li ġabu mill-fondi tal-iżvilupp rurali.  Il-bdiewa naturalment tkellmu mal-MEPA u jidher li hemm aċċettazzjoni anke għal dawn it-tip ta’ stallazzjonijiet għall-ġenerazzjoni ta’ enerġija nadifa mir-riħ.   Il-WasteServ stess din il-ġimgħa waħlet turbina oħra verticle axis mhux horizontal axis għax anke aħna qed nagħmlu xi esperimenti biex inkunu nistgħu nedukaw lill-pubbliku liema hi t-tip ta’ stallazzjoni għal-lokalità partikolari.  

ONOR. GEORGE PULLICINO:  Sur President, jien nixtieq li t-talba li għamel l-Onor. Sant tkun kwalifikata sabiex ikun hemm aġġornament tal-ammonti indikattivi li ġew diġà pubblikati fl-ewwel rapport tal-istrateġija nazzjonali għat-tibdil fil-klima għal dak li għandu x’jaqsam ma’ mitigazzjoni anke sabiex l-NAO ikun f’pożizzjoni biex jaġġorna dawk l-ammonti li ġew identifikati. Naħseb li jkun aħjar li wieħed jitlaq minn hemmhekk ġaladarba dik diġà hija pubblika.

THE CHAIRMAN:   Jien nifhem li l-NAO b’mod professjonali jieħu l-cut-off date imbagħad jaġġorna l-informazzjoni kollha sa dik id-data u jagħtina d-data relevanti.

IS-SUR ANTHONY C. MIFSUD:   Mr Chairman, ma neskludix il-possibbiltà li jkollna bżonn xi assistenza teknika professjonali minn barra.

THE CHAIRMAN:   Definittivament.  

ONOR. ALFRED SANT:   Jien naħseb li tridu tikkonsultaw ukoll ftit lill-Unjoni Ewropea għax waħda mill-karenzi tar-rapport hi, kif għallinqas spjegajtu fl-ewwel laqgħa, li ma kien hemm l-ebda abbokkament għas-servizzi tal-kummissjoni.

ONOR. GEORGE PULLICINO:     Sur Chairman, filwaqt li napprezza l-istatement li għamilt wara li tkellimt jien, nixtieq li dak li jkun komunikat bil-miktub lill-NAO, jinkludi l-parti li għadni kemm irriferejt għaliha,  jiġifieri li ssir update tal-istimi indikattivi li diġà ġew ippubblikati fl-ewwel abbozz.  

L-INĠINIER GODWIN SANT (Director for Energy, MRA):   Mr Chairman, naħseb li jkun prematur jekk nagħtu ċerti figure bħalissa.  L-ewwelnett kieku kellna, bħalissa as we speak, nistaqsu lill-EU biex jagħtuna figuri x’se jiġri fl-2020 bħala multi, eċċ., lanqas ikunu jistgħu jgħidulna.  Aħna nkunu in contact magħhom – fil-fatt tlajna l-ġimgħa li għaddiet u se nerġgħu nitilgħu – u meta nistaqsu kemm irridu nħallsu per MWh jekk ma nilħqux it-target, min jgħidlek €90, min jgħidlek €50 u min jgħidlek €40.  Allura naħseb li jkun prematur jekk aħna nagħtu ċerti figuri issa meta lanqas l-EU ma taf.  Fil-fatt l-Unjoni Ewropea tat lil kull member state sal-aħħar ta’ din is-sena biex jippreżenta l-way forward u sa Ġunju tas-sena d-dieħla hi ukoll se tara kif tanalizza pajjiż pajjiż u kif jista’ pajjiż jixtri jew jinnegozja t-targets tiegħu. 

Anke għal dak li jirrigwarda l-carbon credits li semma l-ministru, sa sentejn u nofs ilu fl-ewwel allocation plan konna nisimgħu b’$ 26 per ton u llum, fit-tieni allocation plan, niżlu anke $13.  Jiġifieri huwa diffiċli ftit għalina biex inħabbru minn issa għal 10 snin oħra.  Jekk forsi tkun se terġa’ ssir laqgħa oħra ta’ dan il-Kumitat nitlob li ningħataw ftit żmien ħalli anke aħna nkunu ngħatajna ftit direzzjoni mill-EU anke meta se terġa’ tevalwa d-direttivi bid-dettalji.

ONOR. ALFRED SANT:    Sur President, kwalunkwe korporazzjoni jew kumpannija jew pajjiż serju jkollu l-istimi tiegħu.  Ovvjament id-dinja hija magħmula minn uncertainties u dan huwa post fejn hemm hemm ċerti uncertainties.  Min-naħa l-oħra jrid ikollok baseline minn fejn taħdem. U li l-pajjiż tagħna jkollu baseline plus/minus, m’hemm xejn ħażin fiha.  Jiġifieri jien inħoss li jagħmel sens, bir-riservi kollha li qed jagħmel il-ministru u li qed tagħmel inti, li jkollna ċerta stima li ovvjament tiġi aġġustata biż-żmien, tal-contingent liabilities li deħlin għalihom għax hija policy li qed tiġi implimentata.   Aktar u aktar, u din hija riżerva personali tiegħi, għax jien wieħed minn dawk li nħoss li qegħdin nagħżqu fl-ilma u se nibqgħu nagħżqu fl-ilma għax qed nippruvaw niffittjaw policies li ma jgħoddux għal pajjiżna u qed nippruvaw indaħħluhom.  Allura aktar u aktar, u din ukoll hija riżerva personali tiegħi, jaqblilna nkunu nafu x’inhija ż-żona tal-contingent liabilities li nistgħu nkunu deħlin fiha, bir-riżervi kollha li qed isiru.   

THE CHAIRMAN:  L-Onor. Brincat.

ONOR.  LEO BRINCAT:   L-ewwelnett xtaqt nikkjarifika punt li seta’ ġie miżinterpretat.   Meta tkellimt fuq sit alternattiv f’Għawdex fl-ebda stadju ma kont qed ngħid li dan għandu jiġi kkonsidrat minflok is-Sikka l-Bajda.  As an opposition we have an open mind fuq is-Sikka l-Bajda u  napprezzaw li għandu jkun hemm medda ta’ żmien għall-istudji; sena jew sentejn jew kemm hemm meħtieġ.  Jien semmejt is-sit alternattiv ta’ Għawdex over and above s-Sikka l-Bajda u s-suġġeriment tagħna, kont għamiltu anke fil-plenarja, kien li ħassejna li anke jekk hemm ċerti riżervi fuqu kellu jkun hemm concurrent tests ma’ dawk li għaddejjin u se jibqgħu għaddejjin fuq is-Sikka l-Bajda.  Dik għedtha just for the record.  Issa xtaqt nagħmel tliet osservazzjonijiet.  

Kemm fid-dokument tal-awditur kif ukoll fl-istatements sussegwenti li saru min-naħa tal-gvern hemm l-issue tal-energy performance in buildings.  Għall-bidu kienet qisha of unknown parentage, fis-sens li ħadd ma kien jaf taħt min se taqa’ anke fl-implementation, imbagħad il-gvern għadda għall-istadju biex jaħtar l-assessuri u l-ministru diversi drabi fakkarna li ġew appuntati għax għaddew mis-certification numru ta’ assessuri kemm mis-settur privat u anke mis-settur pubbliku.  Il-preokkupazzjoni tiegħi hija li diversi nies li huma esperti fis-settur – u jien m’iniex espert għalkemm insegwih – ġibduli l-attenzjoni li on a point of technicality qegħdin tard għax minkejja li veru għandna dawn l-energy inspectors, sal-lum jew sal-bieraħ – tista’ tiġi rimedjata għada u j’Alla tiġi rimedjata lejla – ma jidhirx li kellhom is-software functional u sussegwentement, għalkemm wasalna kważi fit-tmiem tas-sena 2009, s’issa ma jirriżultalix li kien hemm any dwelling or non-dwelling li ġie certified  skont dawn l-energy performance in buildings.  Dan, skont ma qaluli n-nies tekniċi, teknikament ifisser li mindu ġiet fis-seħħ id-direttiva bil-legal notice li għaddiet f’Novembru jew Diċembru tas-sena li għaddiet, any building f’Malta, qed ninkludi dwellings, li ġie mibjugħ, mikri jew mibni, teknikament huwa in breach tad-direttiva tal-Unjoni Ewropea.  Xtaqt inkun naf jekk ġewx inspected any buildings sal-lum, certified jew le, u kif il-gvern qed jilqa’ għall-istadju ulterjuri fejn irid jagħmel dawn it-tip ta’ audits fuq in-non-dwellings.  Milli ninsab informat, anke b’seħħ mill-bidu tas-sena d-dieħla, dawn it-tip ta’ energy audits iridu jsiru fuq large air conditioners jew jekk mhux fuq air conditioners kbar żgur fuq boilers ta’ ċertu daqs.  

Nixtieq li fuq dan il-punt mhux biss ikollna reazzjoni uffiċjali imma li jibqa’ jiġi segwit anke min-naħa tal-NAO għax diversi esperti fil-qasam jgħidulek li l-element tal-energy efficiency kultant huwa iktar importanti mir-renewables - dan m’iniex qed ngħidu biex innaqqas l-importanza tar-renewables -  u barra minn hekk l-Unjoni Ewropea, mhux bilfors Malta, jgħidulek li 40% tal-energy efficiency tista’ tiġi garnered mis-settur tal-kostruzzjoni.  

Fl-aħħar punt xtaqt nissuġġerixxi li l-MRA tipprovdi din l-informazzjoni anke lill-NAO. Għalkemm in-national energy plan għadu mhux formalment approvat, jagħmel riferenza mhux biss għal studji li diġà huma ppubblikati - l-NAO għamlu tajjeb li għażlu dawk ippubblikati - imma jagħmel riferenza wkoll għal studji li ġew ikkummissjonati mill-MRA u għadu mhux ċar jekk dawn l-istudji ġewx konklużi jew le.  Nixtieq nissuġġerixxi li ladarba dawn ikunu konklużi - inutli naraw draft ta’ draft - jiġu cascaded lil dan il-Kumitat u anke lill-NAO.  Hemm żewġ eżempji tipiċi.  Jekk wieħed iħares lejn ir-rakkmandazzjonijiet tal-MRA fuq in-national energy plan isib li dawn qed jgħidu li “in accordance with the conclusions of the studies carried out ...” jiġifieri studji li diġà saru “... the government will pursue the realisation of the required infrastructure for the provision of a natural gas supply.”  Jien naħseb li llum meta hawn din l-issue dwar jekk għandniex immorru għall-gass jew le u l-cost benefit tagħha u jekk għandna mmorru meta mmorru jew jekk għandniex immorru at all, għax jidher li anke dik l-idea tista’ tkun option li ma mmorru xejn għaliha, dawn l-istudji għandhom jiġu evalwati fuq il-merti tagħhom.  

It-tieni nett, fir-rapport tal-energy plan tal-MRA qed jingħad li “we have commissioned a study to investigate options leading to the provision of electricity between the past year and the year 2020.”  Hawnhekk nistaqsi wkoll jekk dan l-istudju ġiex komplut u jekk huwa komplut jekk huwiex pubblikat u jekk jistax jiġi mgħoddi lil dan il-Kumitat.  Nemmen li kull studju li hemm riferenza għalih fin-national energy plan proposals, minkejja l-fatt li n-national energy plan s’issa mhux biss għadu ma ġiex addottat formalment imma lanqas jidher li għandna timeline meta se jiġi formalment addotat mill-gvern, once li jiġu konklużi naħseb li jkun fl-interess ta’ kull wieħed u waħda minna u anke tal-NAO biex jiffaċilitalu l-ongoing exercise, li jiġu mqiegħda fuq il-Mejda tal-Kamra.  

L-INĠINIER GODWIN SANT:  Bħalissa l-MRA tinsab għaddejja b’żewġ studji oħra.  Wieħed minn dawn l-istudji li jinsab fi stat avvanzat qed isir biex nikkonkludu l-istabbilità tal-Enemalta bħala grid operator - dak li semma  l-ministru qabel - kemm mingħajr cable kif ukoll bil-cable.  Barra minn hekk għaddej studju ieħor ma’ konsulenti barranin li għandhom esperjenza f’dan il-qasam dwar kif il-pajjiż jista’ jixtri l-elettriku u l-enerġija fuq il-cable bil-modi regolatorji u legali li l-cable se jdaħħal fix-xenarju tal-pajjiż.  

ONOR. LEO BRINCAT:  Punt ta’ kjarifika.  Dan l-aħħar għamilt mistoqsija parlamentari lill-Ministru Gatt dwar l-interconnector ma’ Sqallija fejn staqsjetu jekk sarux xi studji u jekk jistgħux jiġu ppubblikati.  Huwa weġibni li billi l-istudju sar co-jointly bejn l-Enemalta u ntrapriża Taljana ma jħossx li qiegħed f’pożizzjoni li dan l-istudju jippubblikah.  Dan l-istudju għadda at some stage għand l-MRA biex jiġi evalwat?  

L-INĠINIER GODWIN SANT:  Dak l-istudju ma daħalx fid-dettalji ta’ kif se tinxtara l-enerġija imma iktar daħal fit-teknika dwar il-grid u l-istability min-naħa ta’ Sqallija.  Aħna r-remit tagħna jmur oltre minn hekk u jkopri l-affarijiet regolatorji ta’ kif tixtri l-elettriku, l-Enemalta bħala distribution system operator eċċ.  

THE CHAIRMAN:  It-talba tal-Onor. Brincat hija sabiex meta jkunu lesti, dawn l-istudji jiġu kkomunikati lil dan il-Kumitat sabiex ikunu jistgħu jiġu distribwiti bejn il-Membri u kull min hu interessat.  

Il-Ministru Pullicino.  

ONOR. GEORGE PULLICINO:  Mr Chairman, jien ma nsib l-ebda diffikultà biex niġu f’dan il-Kumitat b’dawn ir-rapporti, imma xtaqt ninforma lil kulħadd li kwalunkwe dokument li nlestu jitpoġġa immedjatament fuq il-website tal-ministeru jew tal-MRA.  Jien ma nsib l-ebda diffikultà li d-dokumenti, ġaladarba jkunu lesti, jitpoġġew għall-iskrutinju pubbliku u nittama li l-iskrutinju pubbliku jsir għax jien ninnota li sfortunatament ħafna drabi noħorġu dokumenti għall-konsultazzjoni pubblika u ma jkun hemm ebda kummenti fuqhom jew inkella l-kummenti jkunu limitattissimi, imbagħad nispiċċaw niddiskutu dawk l-istess dokumenti ġaladarba jkunu konklużi.   Għandna ħabta kif id-dokumenti li jkunu għall-konsultazzjoni pubblika ninjorawhom, inkluż erba’ dokumenti li ħarġu għall-konsultazzjoni pubblika fejn l-Oppożizzjoni lanqas kelma waħda ta’ input ma tat fuqhom, imbagħad wara niddiskutuhom.  Nista’ ngħid li aħna m’għandna l-ebda diffikultà niddiskutu kwalunkwe rapport li jiġi ppubblikat.  

Għal dak li ntqal dwar l-energy performance tal-bini rrid ngħid li dwar dan kien hemm kumplikazzjoni fit-tender tas-software għal dak li għandu x’jaqsam mad-domestiku, u safejn naf kien kont tajt id-dettalji f’risposta għal mistoqsija parlamentari.  Is-software għal dak li għandu x’jaqsam mad-domestiku mhux biss tlesta imma l-assessuri, li llum huma ċċertifikati, ġew imħarrġa abbażi ta’ dak is-software u l-assessuri għandhom is-software għad-domestiku.  Li għad m’hemmx huwa s-software għal dak li mhuwiex domestiku, jiġifieri għal dak li huwa kummerċjali.  Dak il-proċess jinsab għaddej u nittama li ma jkollniex xi kumplikazzjonijiet fit-tender bħalma kellna għall-ewwel wieħed.  Ġaladarba dak jitlesta jkun hemm is-software għal dak li mhux domestiku.  Għal dak li huwa domestiku għad fadal legal notice  li għandha toħroġ fil-ġranet li ġejjin ħalli nkunu f’pożizzjoni biex l-assessment tad-domestiku jkun jista’ jibda jsir.  

ONOR. LEO BRINCAT:  Jiġfieri qed tgħid li m’għadx hemm dawk il-problemi fuq software u dawn teknikament jistgħu, b’seħħ immedjat, jibdew jagħmlu dawn is-certifications?  L-informazzjoni li għandi jien sal-lum hija li għadu ma ġie assessed l-ebda bini domestiku.  

ONOR. GEORGE PULLICINO:  Onor. Brincat, it-tweġiba tiegħi hija ċara u ħa nagħmilha aktar ċara.  Is-software għal dak li hu domestiku ilu lest tant li t-taħriġ li ngħata lill-assessuri kien fuqu stess, li għad fadal huwa li joħroġ l-avviż legali. 

ONOR. LEO BRINCAT:  X’qed iżomm din il-legal notice milli tinħareġ meta din id-direttiva suppost ilha in vigore minn Jannar u wasalna fi tmiem is-sena?  Jien qed nitkellem mill-punto di vista ta’ logistics.  

ONOR. GEORGE PULLICINO:  Loġistikament l-ewwel irid ikollok l-assessuri mħarrġa u liċenzjati.  L-assessuri ġew imħarrġa u liċenzjati u se nagħmlu l-pass biex jinbeda l-proċess.  Ma tistax tagħmel pass qabel ieħor.  

ONOR. LEO BRINCAT:  Jien qed nifhem is-sekwenza u ma rridx nagħmel dibattitu fuq dan, imma l-punt tiegħi huwa li jien jidhirli li l-istatement min-naħa tal-ministru li dawn ġew certified bħala qualified assessers ilha li ħarġet minn qabel ma bdejna niddiskutu l-budget.  Jien m’iniex qed nifhem għaliex once li dawn ġew kwalifikati għadna m’għaddejniex għall-pass importanti li they get down to business biex jibdew jagħmlu dan ix-xogħol.  M’iniex qed nifhem il-gap u m’iniex qed ngħid dan biex niskorja xi punt politiku.  

ONOR. GEORGE PULLICINO:  Il-gvern għandu proċess kif jiġu ppubblikati l-avviżi legali u dak l-avviż legali għaddej minn dan il-proċess.

ONRO. LEO BRINCAT:  Jiġifieri qed nifhem sew li kif jiġi ppubblikat l-avviż legali dawk li huma kwalifikati ....

ONOR. GEORGE PULLICINO:  L-uffiċjal tekniku responsabbli ma jinsabx preżenti hawnhekk għax kieku ngħidlu biex jirrispondi, imma jekk trid nista’ nitlob iktar informazzjoni u nkun nista’ ngħaddihielek.  

THE CHAIRMAN:  Nispera li l-legal notice ma tkunx b’mod retroattiv ħalli ma tikkreax konfużjoni.  

ONOR. GEORGE PULLICINO:  Mr Chairman, l-ewwel sar kumment mill-Onor. Brincat dwar il-geothermal. L-unika data li għandna tal-geothermal hija marbuta mal-eżerċizzju li kien sar tat-tħaffir viċin Kerċem, dik għaddejniha lil min talabhielna sabiex jeżaminawha u l-konklużjoni hija li m’hemmx id-difference meħtieġa biex wieħed jista’ juża dik il-geothermal.  Sadanitant kwalunkwe xi ħadd li jrid jesplora iktar possibbilitajiet, kemm tas-sors tal-geothermal jew ta’ sorsi oħrajn, aħna ma neskludu l-ebda sors sakemm isiru l-analisi u l-istudji kollha neċessarji.  

THE CHAIRMAN:  Nirringrazzjak.  Jidher li m’hawnx aktar domandi għalhekk nirringrazzja lill-Membri u l-uffiċjali kollha preżenti li fornewna bl-informazzjoni.  Nerġa’ nfakkar f’dawk iż-żewġ riżoluzzjonijiet li ġew maqbula dwar l-updating tal-implementation policy u l-aspett finanzjarju kif ukoll li d-dokumenti konklużi jkunu mhux biss imqiegħda fuq il-Mejda tal-Parlament imma mgħoddija ukoll lil dan il-kumitat.  Nirringrazzjakom.   

Fil-11.56a.m. il-Kumitat aġġorna.

